
Tysnes Arbeidarparti vil difor at 
l 	 jobba for å oppretthalda det gode tenestenivået me
	 har i kommunen i dag 

l 	 Tysnes Ap vil følgja opp vedtaket i kommunestyret
	 om å byggja ny sjukeheim på ny tomt over vegen frå
	 den noverande bygningsmassen 

l 	 jobba for å få samla mest mogleg av omsorgs-
	 tenestene sentralt i kommunen. Naturleg plassering
	 vil vera i nærområdet til den nye sjukeheimen.  Nye
	 omsorgsbustader, bustader for psykiatriske klientar,
	 og andre helserelaterte tenester bør også leggast i
	 dette området.  Med ei slik løysing vil me spara både
	 pengar og miljø mtp transport, og me vil lettare kunna
	 ha samdrift mellom institusjon og open omsorg 

l 	 styrkja heimesjukepleie og heimehjelpsordninga –
	 satsa meir på å styrkja open omsorg generelt. Dei
	 aller fleste har lyst til å bu heime så lenge som råd er  

l 	 stimulera til kontakt mellom generasjonar – skapa
 	 fleire  treffplassar som «Onsdagsklubben»  

l 	 at barnevernet blir styrkt, mellom anna gjennom tilbod
	 om kompetanseheving for dei tilsette 

l 	 ha samordning av stillingsheimlar i helse- og
	 omsorgssektoren – kommunen skal kartleggja kor
	 mange av dei deltidstilsette som ønskjer seg større
	 stillingsbrøkar og arbeida for at dei, over tid, kan
	 få det, innafor vedtekne budsjettrammer. Ved nye
	 utlysingar skal det alltid takast omsyn til slike ønskje 

l 	 ha fleire bustader for funksjonshemma 

l 	 styrkja kontakten mellom eldreråd, pensjonistlag og
	 Tysnes kommune 

HELSE OG OMSORG
Det er viktig at folk skal kjenna 
seg trygge på Tysnes. Ikkje minst 
er det viktig at «godt vaksne» 
og eldre personar er trygge på 
at dei vil få ein god alderdom i 
kommunen vår. Tysnes kommune 
har gjennom mange år satsa 
mykje på eldreomsorga. Dette 
arbeidet skal me utvikla vidare.

Tysnes Arbeidarparti vil difor at 
l 	 at kommunen skal byggja opp eit støtteapparat for
	 gründarar og næringsutviklarar og leggja til rette for
	 pendling  

l 	 freista å skapa gode fagmiljø ved å stimulera til
	 kontakt mellom dei ulike bedriftene, og ved å ta
	 initiativ til kompetanseheving i næringslivet 

l 	 at det vert lettare å skaffa seg påfyll av kunnskap
	 gjennom etter-og vidareutdanning  

l 	 at samarbeidet mellom kommunen og dei som direkte
	 eller indirekte er knytte til reiselivsnæringa vert styrkt.
	 Tysnes treng fleire overnattingsplassar  

l 	 at Tysnes kommune legg vekt på at alle
	 hytteturistane våre er ein viktig ressurs, også i
	 næringsutviklingssamanheng 

l 	 at kommunen må ha ein anbudspolitikk som styrer
	 oppdrag til verksemder som tek inn lærlingar, at
	 Tysnes kommune satsar aktivt på lærlingeplassar i
	 eigen organisasjon og stimulerer private verksemder
	 til å gjera det same  

l 	 at det skal etablerast eit vinmonopol på Tysnes
	 vinmonopol er ein naturleg del av eit moderne
	 servicetilbod, det hindrar handelslekkasje og er ein
	 god alkoholpolitisk reiskap  

l 	 at Tysnes kommune skal vurdera medlemskap i ulike
	 interkommunale næringsutviklingssamarbeid
 

NÆRINGSLIV OG 
ARBEIDSLIV
Tysnes har eit variert næringsliv. Dei 
siste åra har me opplevd at mange 
tradisjonelle industriarbeidsplassar 
er blitt borte, medan behovet for 
kvalifisert personell i mange ulike 
service-og tenesteytande næringar 
aukar på. Det er viktig at vi tek vare 
på dei verksemdene som finst, 
samstundes som det er kommunen 
si oppgåve å leggja til rette for 
nyetableringar. 

I tillegg til tradisjonelle næringar, 
må me vera  vakne for korleis 
arbeidsmarknaden utviklar seg 
i resten av landet og for dei 
moglegheitane som ny teknologi 
gjev. Det vert ekstra viktig å 
leggja til rette for at kvinner skal  ønskja å slå seg ned og bu på Tysnes.  Næringsutvikling handlar såleis om alt frå 
barnehagedekning, trivelege treffplassar og kulturtilbod til god seniorpolitikk. 

Tysnes Arbeidarparti vil difor at 
l 	 at Tysnesbrua og resten av E39-utbygginga over 
	 Tysnes vert forsert i Nasjonal Transportplan  

l 	 tofelts veg frå Hodnanes til Lukksund. Utbetring av 
	 Holmalio må prioriterast i dette prosjektet 

l 	 at fylkesvegane våre vert sett i stand slik at ein kjem 
 	 fram med vogntog. Vegen på austsida av Tysnes,
	 vegen mellom Onarheim og Uggdal og vegane på 
 	 Reksteren må prioriterast 

l 	 at dei som i dag pendlar må sikrast så effektive 
 	 kommunikasjonstilbod som råd er og at kollektive 
 	 transporttilbod  må samordnast  

l 	 heildøgnsopne ferjesamband mot Halhjem og 
 	 Jektevik 

l 	 Tysnes Ap vil arbeida for å betra tilhøva for dei 
	 reisande med Hardangerekspressen frå /til Malkenes 

l 	 at kommunen lager ein lokal enkel vegplan – 
	 som også inkluderer gang – og sykkelstiar – slik at 
	 kommunen har eit betre planverktøy å argumentera 
	 ut frå om transportmidlar frå regionale styresmakter 

l 	 at oppstart brusambandet til Huglo-Tysnes får høg 
 	 prioritet – brua vil føra til at sambandet Hodnanes – 
 	 Jektevik blir ei pendelferje med mange fleire 
 	 avgongar enn i dag 

l 	 at direktebusstilbodet til/frå Bergen vert oppretthalde 
 	 og utvikla vidare

SAMFERDSLE
Gode kommunikasjonar er alfa og 
omega for livet i ein landkommune. 
Kommunen må difor heile tida 
arbeida for utbetring av vegar og 
betre ferjesamband. 

Samstundes vil det truleg alltid 
vera slik at mange i Tysnes må 
pendla til arbeidsplassar utanfor 
kommunen, og det er viktig at 
desse arbeidsreisene vert så enkle 
og effektive som mogleg. Med 
omlegging av vegen gjennom Os, ny 
trase Svegatjørn – Rådal, gassferje 
i Våge-Halhjem-sambandet vil 
verksemdene i Flesland/Kokstad/Sandsliområdet bli ein naturleg del av arbeidsmarknaden i Tysnes og me vil få ei 
akseptabel reisetid til denne marknaden. 

Tysnes Arbeidarparti vil difor at 
l 	 at det må takast miljøomsyn i samband med  
	 utbyggingar, konsesjonar, m.v.

l 	 at utbygging av vegar og næringsverksemder ikkje  
	 kjem i konflikt med med høgt prioriterte natur, miljø,  
	 og kulturkvalitetar 

l 	 at me skal styrkja allemannsretten ved å vera restriktive 
 	 til bruk av strandsona, men at me skal stimulera til at 
 	 fleire av innbyggjarane i Tysnes skal få busetja seg nær 
 	 sjø gjennom regulerte bustadfelt i bygdene våre

l 	 at Tysnes kommune skal leggja til rette fleire offentlege 
 	 badeplassar i samarbeid med Bergen og omland friluftsråd 
	 (BOF), og at det skal lagast gangveg til Gunnarsvikjo

NATUR, MILJØ OG FRITID
Tysnes ligg  sentralt til i høve til bysamfunna bergen og stord og kan i tillegg skilta med flott natur, ein fantastisk 
skjergard og ei lang  kystline. 

Naturen vår og det biologiske mangfaldet i Tysnes er den viktigaste einskildressursen i Tysnes -sjølve arvesølvet. Dette 
er viktig både for vår eigen trivsel, for jord-og skogbruk, for friluftsliv og rekreasjon og for reiselivsnæringa. Når me 
brukar naturen, eller gjer inngrep for å leggja til rette for framtida, må me alltid ta omsyn, slik at han ikkje vert øydelagt. 

Tysnes Arbeidarparti vil difor at 
l 	 at det må verta enklare å få byggja hus i kommunen  
	 og at behandlinglingstida for tomte-og byggesaker  
	 vert korta ned. I dag er dette ein flaskehals som  
	 hindrar nyetablering, utvikling og tilflytting

l 	 at kommunen i større grad enn i dag opnar for 
	 spreidd busetnad gjennom vedtekter nedfelde i
	 kommuneplanen
l 	 at dei «gamle» byggjefelta våre må opprustast  
	 gjennom sikring av tilkomst, vedlikehald av kommunal  
	 veg og eigedom, og tilrettelegging av fellesareal

l 	 at det må leggjast til rette for ulike typar bustadtilbod, 
	 t.d. leiligheitar og rekkjehus

l 	 at krav til buplikt vert handsama mindre strengt enn 
 	 i dag og at retningslinene for ei slik oppmjuking vert  
	 nedfelt i eit planverk  

l 	 at hyttebygging bør styrast inn mot regulerte, private felt

l 	 at det vert lettare enn i dag å ta i bruk fritidsbustad 
 	 som fast bustad  

l 	 at me skal leggja til rette for småbåthamner – det
	 må knytast ein rett til plass i småbåthamn til alle  
	 tomter i kommunale byggjefelt og for andre som 
	 ønskjer seg tilgang til sjø 

l 	 at ein er restriktiv med naustbygging for hyttebuarar, 
 	 men legg til rette for samling i småbåthamner  

BYGGING OG BUSETNAD 
Den økonomiske situasjonen i Tysnes kommune er avhengig av kor mange som ynskjer å bu i kommnen til ei kvar tid. 
Dersom me skal klara å halda oppe og utvikla dei kommunale tenestene me har, må me auka folketalet. Det er viktig 
å halda på dei innbyggjarane som har tilknyting til kommunen, og det er viktig å trekkja til seg nye. Det må difor vera 
lett og attraktivt å skaffa seg bustad i Tysnes. 

Tysnes Arbeidarparti vil difor at 
l 	 at kommunen vert flinkare til å marknadsføra Tysnes  
	 som ein god stad å bu og reisa til

l 	 at det vert oppretta eit offentleg servicekontor, eit 
	 «kundetorg» der folk kan få tak i alle skjema som 
	 trengst, både frå kommunale og statlege etatar, og å  
	 få hjelp til å fylla ut blankettar og søknadsskjema

l 	 at kommunestyremøte med spørjetime skal gå på  
	 rundgang i bygdene

l 	 at kommunen heile tida legg vekt på ein open  
	 og inkluderande personalpolitikk og legg til rette  
	 for seniortiltak, arbeidsrullering og vidareutvikling av  
	 nødvendig kompetanse hos eigne tilsette

l 	 jobba for eit godt arbeidsmiljø for alle i tilsette i  
	 Tysnes kommune

l 	 at kommunen skal slå hardt ned på brot på arbeidsmiljø- 
	 lova og ha ryddige avtalar også med mellombels tilsette

l 	 at rådmannstillinga skal vera på åremål

ORGANISASJONEN TYSNES 
KOMMUNE
Norske kommunar som har hatt nedgang 
i folketalet, slit med økonomien. Slik er 
det òg i Tysnes. Når det er knapt med 
ressursar, må me organisera og prioritera 
arbeidet slik at det vert så effektivt som 
råd. 

Samstundes er det viktig at alle som 
kontaktar organisasjonen Tysnes 
kommune kjenner seg velkomne og at 
dei vert rettferdig behandla. Me må halda 
likskapsprinsippet høgt og ikkje la det 
vera skilnad på Kong Salomon og Jørgen 
Hattemakar. Dette må gjelda både i det 
politiske arbeidet, og for dei tilsette på alle 
nivå i kommunen. 

Eit godt arbeidsmiljø der dei tilsette får 
ansvar og høve til eigenutvikling er med 
på å auka trivselen og gjera den kommunale arbeidsdagen meir effektiv, til beste for innbyggjarane. 

Open forvaltning. Lokaldemokratiet fungerer ikkje godt nok dersom innbyggjarane ikkje får kunnskap om kva 
politikarane og administrasjonen i kommunen arbeider med. 
Marknadsføring. Dersom folk utanfrå skal få vita om Tysnes og dei kvalitetane som finst her, må me marknadsføra 
oss betre enn i dag.  


